
Efni: Frumvarp til laga um breytingu á lögum um samvinnufélög, lögum um einkahlutafélög,
lögum um hlutafélög og lögum um sameignarfélög (viðurlög vegna hlutfalls kynja í stjórn), 
56. mál.

Alþýðusambandinu hefur borist til umsagnar ofangreint frumvarp til laga um breytingu á lögum um 
samvinnufélög, lögum um einkahlutafélög, lögum um hlutafélög og lögum um sameignarfélög 
(viðurlög vegna hlutfalls kynja í stjórn), 56. mál. Sambandið ítrekar umsögn sína við sambærilegt 
frumvarp sem lagt var fram á 150. löggjafarþingi.

ASÍ studdi frumvarp um breytingu á lögum um hlutafélög og lögum um einkahlutafélög á sínum 
tíma, lög nr. 13/2010, þar sem var lögfest ákvæði um kynjahlutföll í stjórnum sem tóku gildi 1. 
september 2013. Með lögum nr. 49/2011 var gerð sambærileg breyting á lögum um sameignarfélög 
og lögum um samvinnufélög. Því miður þá hafa markmið laganna ekki borið þann árangur sem til 
var vænst og í raun að ákvæðum laganna ekki verið fylgt.

Því styður ASÍ þær breytingar sem fram koma að leggja dagsektir á þau félög sem ekki fara að 
ákvæðum um hlutföll kynja í stjórnum, svo ákvæði laganna sem tóku gildi 2013 nái fram að ganga.

ASÍ hefur ætíð lagt áherslu á að jafna stöðu kynjanna á vinnumarkaði og einnig að jafna stöðu 
kvenna og karla í stjórnunar- og áhrifastöðum. Verkalýðshreyfingin lagði strax áherslu, vorið 2013 á 
að jafna kynjahlutfall fulltrúa í stjórnum lífeyrissjóða launafólks á almenna vinnumarkaðinum. Í 
flestum lífeyrissjóðum eiga mismunandi hópar launafólks aðild, þrátt fyrir það hefur 
verkalýðshreyfingunni tekist að jafna hlutfall kynjanna í stjórnum þeirra lífeyrissjóða sem hún á 
aðild að. Í upphafi árs 2013 var hlutfall kvenna 15% en strax síðar á árinu varð hlutfallið yfir 40% og 
frá árinu 2018 hefur kynjahlutfall fulltrúa hreyfingarinnar í stjórnum lífeyrissjóða verið jafnt.

Þennan árangur má þakka lögunum frá 2013. Það eru vonbrigði hversu illa fyrirtækjum hefur gengið 
að fylgja eftir lögunum og því styður ASÍ þá tillögu sem lögð er fram með þessu frumvarpi.

Virðingarfyllst, 
f.h. ASÍ

Maríanna Traustadóttir 
sérfræðingur

